
 
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ  

ᐅᖃᐅᔾᔨᓂᖅ ᓂᕈᐊᒐᒃᓴᐅᔪᓐᓇᖅᑐᓄᑦ ᐊᐅᓚᑦᑎᓂᕐᒧᒃ 

ᐅᖃᐅᔾᔪᐃᔨᐅᓚᐅᑲᖕᓂᐊᖅᑐᓄᑦ ᑲᑎᒪᔨᓄᑦ, ᐸᓖᓯᒃᑯᓐᓂ 
 

ᐱᒋᐊᕐᕕᖓᑕ ᐅᓪᓗᐊ:  ᕕᕗᐊᕆ 25, 2019 

ᐃᓱᓕᕝᕕᖓ ᐅᓪᓗᐊ:  ᒫᑦᓯ 4, 2019 

ᓄᓇᕘᓕᒫᒧᑦ  45 ᑎᑦᑕᑯᓗᒃ 

 

ᐃᓱᒪᒋᔭᖃᖅᐸᒃᐲᑦ ᐊᐅᓚᑦᑎᖃᑕᐅᓂᕐᒥᒃ ᑲᒪᒋᔭᖃᖃᑕᐅᕙᖕᓂᕐᒥᒡᓗ ᐸᓖᓯᒃᑯᓐᓃᒃ? 

ᐱᓕᕆᖃᑦᑕᖅᓯᒪᓂᑰᕖᑦ ᖃᐅᔨᒪᓂᖃᖅᐱᓪᓘ ᐊᐅᓚᑦᑎᕙᖕᓂᕐᒥᒃ ᐊᑐᖅᑕᐅᔪᓐᓇᖅᐸᒃᑐᓃᒃ, 

ᐊᐅᓚᑦᑎᔪᓐᓇᕐᓂᕐᒥᑦ ᑮᓇᐅᔭᖁᑎᒋᔭᐅᔪᓂᒃ, ᐱᑎᑦᑎᔪᓐᓇᕐᓂᕐᒥᒡᓗ ᐅᖃᐅᔾᔪᐃᓂᕐᒦᒃ?  

 

ᐊᐅᓚᑦᑎᔨᓪᓗᐊᑕᕆᔭᐅᔪᖅ ᑲᑎᒪᔨᓂ ᑎᓕᔭᐅᓯᒪᕗᖅ ᑯᐃᓐ ᑭᒡᒐᖅᑐᖅᑎᖓᓂᑦ ᑲᓇᑕᒥ 

ᓂᕈᐊᕆᔭᖃᖁᔭᐅᓪᓗᓂ ᐃᓚᒋᔭᐅᓂᐊᖅᑐᓂᒃ ᐸᓖᓯᒃᑯᓐᓄᑦ ᐊᐅᓚᑦᑎᔨᐅᓚᐅᑲᖕᓂᕐᒧᑦ 

ᐅᖃᐅᔾᔪᐃᕙᖕᓂᕐᒧᑦ ᑲᑎᒪᔨᐅᓂᐊᖅᑐᓂᒃ. ᐊᐅᓚᑦᑎᔨᓪᓗᐊᑕᕆᔭᐅᔪᖅ ᑲᑎᒪᔨᓂ 

ᐃᑲᔪᖅᑕᐅᓂᐊᖅᐳᖅ ᓄᓇᕗᑦ ᒐᕙᒪᖓᑕ ᒪᓕᒐᓕᕆᔨᒃᑯᖏᓐᓂᑦ, ᕿᓂᕐᓗᑎᒃ ᐃᓚᒋᔭᐅᓂᐊᖅᑐᓂᒃ 

ᑖᒃᑯᓄᖓ ᑲᑎᒪᔨᓄᑦ. ᑖᒃᑯᐊ ᑲᑎᒪᔩᑦ ᑲᒪᒋᔭᒃᓴᖃᕐᓂᐊᖅᐳᑦ ᐅᖃᐅᔾᔪᐃᕙᖕᓂᒥᒃ 

ᖃᓄᐃᓕᐅᖁᔨᕙᖕᓂᕐᒥᒡᓗ ᖃᓄᐃᓕᐅᖅᑕᐅᕙᓪᓕᐊᔭᕆᐊᓕᖕᓄᑦ ᐸᓖᓯᒃᑯᑦ ᑲᒥᓯᓇᖓᓄᑦ, 

ᐊᐅᓚᑦᑎᓂᕆᔭᐅᕙᒃᑐᒧᑦ ᑲᒪᓂᕆᔭᐅᕙᒃᑐᒧᓪᓗ ᐸᓖᓯᒃᑯᓐᓂᒃ.  

 

ᐱᓇᔪᒃᑐᑦ ᑲᓇᑕᒥᐅᑕᐅᔭᕆᐊᖃᖅᐳᑦ ᑕᒫᓂᓘᓐᓃᑦ ᓄᓇᖃᖅᑐᑐᖃᐅᓗᑎᒃ. 

 

ᐅᑯᐊ ᐃᓄᐃᑦ ᐊᔪᖅᑎᑕᐅᕗᑦ ᐱᓇᔪᒋᐊᒃᓴᖅ ᑖᒃᑯᓄᖓ ᑲᑎᒪᔨᓄᑦ ᐃᓚᓕᐅᑎᔪᓐᓇᙱᖦᖢᑎᒃ:  

a) ᒫᓐᓇ ᐃᖅᑲᓇᐃᔭᖅᑎᒋᔭᐅᔪᑦ ᐸᓖᓯᒃᑯᓐᓂ; 

b) ᐃᓚᒋᔭᐅᔪᑦ ᐃᑦᑐᒃᑯᕕᖕᒥᐅᓄᑦ, ᒪᓕᒐᖅᔪᐊᓕᕆᕝᕕᖕᒥᐅᑦ, ᐊᕕᒃᓯᒪᓂᕐᒥ ᐅᑭᐅᖅᑕᖅᑐᒥᓘᓐᓃᑦ 

ᐊᕕᒃᓯᒪᓂᕐᒥ ᒪᓕᒐᓕᐅᕐᕕᒋᔭᐅᔪᒥ ᕼᐋᒻᓚᒃᑯᑦ ᒐᕙᒪᖏᑕ ᑲᑎᒪᔨᖏᓐᓂ; 

c) ᐱᔨᑦᑎᕋᖅᐸᒃᑐᖅ ᐊᓯᐊᓄᑦ ᐊᐅᓚᑦᑎᔨᓪᓗᐊᑕᕆᔭᐅᒧᑦ ᑲᑎᒪᔨᓂ  ᐱᓕᕆᐊᒃᓴᖃᖅᐸᒃᑐᖅ; 

ᐅᕝᕙᓘᓐᓃᑦ  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
ᐱᕙᓪᓕᐊᔪᑎᒍᑦ ᑎᓴᒐᒃᓴᐃᑦ ᐃᓄᒃᑎᑐᑦ ᐊᑐᐃᓐᓇᐅᔪᑦ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᐅᐃᑎᑐᑦ ᐅᕙᖓᑦ www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔨᒃᑯᑦ 

d) ᐃᖅᑲᓇᐃᔭᖃᑦᑕᕈᓂ ᐅᓪᓗᓕᒫᒧᑦ ᒐᕙᒪᑐᖃᒃᑯᓐᓂ ᑭᒃᑯᑐᐃᓐᓇᓂᒃ ᐊᐅᓚᑦᑎᕝᕕᖃᖅᐸᖕᓂᕐᒥ 

ᑭᒃᑯᑐᐃᓐᓇᓄᓪᓘᓐᓃᑦ ᐱᔨᑦᑎᕋᕐᓂᕆᔭᐅᕙᒃᑐᒥ ᑕᒫᓂ ᐊᕕᒃᓯᒪᓂᕐᒥ, ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒥ ᕼᐋᒻᓚᒃᑯᓐᓂᓘᓐᓃᑦ. 

 

ᑕᒪᖅᒥᐊᑦᑎᐊᖅ ᐱᓇᔪᒃᓯᒪᔪᑦ ᐊᓂᒍᐃᑎᑕᐅᔭᕆᐊᖃᕐᓂᐊᖅᐳᑦ ᐊᑦᑕᕐᓇᙱᑉᐸᖕᓂᕐᒧᑦ 

ᐊᑐᖅᐸᖕᓂᕐᒥᒃ. ᐃᓱᒪᒋᔭᖃᕈᕕᑦ ᑕᒪᑐᒧᖓ, ᑐᓂᓯᓗᑎᑦ ᖃᓄᐃᓕᐅᖃᑦᑕᖅᓯᒪᓂᕐᒧᑦ 

ᑎᑎᕋᖅᓯᒪᔪᖁᑎᖕᓂᒃ ᐊᒻᒪᓗ ᐱᕋᔭᒃᓯᒪᓂᑰᓂᕐᒧᑦ ᖃᐅᔨᓴᕐᕕᐅᓯᒪᓂᕐᒥᒃ ᑐᓂᓗᒋᓪᓗ ᐆᒧᖓ, ᕇᑕ 

ᓯᑐᕆᒃᓚᓐᑦ, ᒥᓂᔅᑕᐅᒃ ᑐᒡᓕᐊᑕ ᐃᑲᔪᑎᖓ, ᒪᓕᒐᓕᕆᔨᒃᑯᓐᓂ ᐅᕗᖓ,  RStrickland@gov.nu.ca  

ᐅᖄᓚᓗᑎᓪᓘᓐᓃᑦ ᐅᕗᖓ 867-975-6071. ᐃᓄᐃᑦ ᓂᕈᐊᖅᑕᐅᔪᑦ ᑖᔅᓱᖓ ᓂᕈᐊᒐᒃᓴᐅᓂᕐᒧᑦ 

ᐅᖃᐅᔾᔭᐅᓂᐊᖅᐳᑦ ᓂᕈᐊᖅᑕᐅᓂᕐᒥᓂᒃ  

 

ᐱᓇᓱᐊᕈᒪᔾᔪᑎᓄᑦ ᒪᑐᕕᒃᓴᓕᒃ ᓇᒡᒐᔾᔭᐅ, ᒫᑦᓯ 4, 2019. 

 

### 

 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᒪᑎᐅᓪᑕ ᒥᑕᑭᐅᕙᒻᐸ 

ᐊᑐᐊᒐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᕿᒥᕐᕈᔨ 

ᒪᓕᒐᓕᕆᔨᒃᑯᑦ 

867-975-6325 

mmadekufamba@gov.nu.ca 

